
Жоба өзектілігі 

 

Жаһандық сын-қатерлер дәуірінде дәстүрлі «take-make-waste» 

(аламыз-жасаймыз-тастаймыз) қағидасына негізделген экономиканы 

дамудың жаңа стратегиясы – циркулярлы экономика – алмастыруда. 

Егер сызықты экономика шектен тыс ресурстарды қолданып, 

пайдаланып болған соң қоқысқа айналатын тауарларды өндірумен 

айналысса, циркулярлы экономика, керісінше, 3R «reduce, reuse and 

recycle» (азайтамыз, қайта қолданамыз, өңдейміз) моделіне 

негізделіп, өнімдер мен шикізаттарды бірнеше қайтара пайдалануды, 

қоршаған ортаны ластайтын қалдықтарды барынша азайтуды 

насихаттайды.  

Жоба тақырыбы еліміздің жасыл экономикаға өтуі және ұлттық 

экономиканың тұрақты даму мақсаттарына қол жеткізудегі 

стратегиялық мақсаттарына сай келеді. 

Жоба мақсаты 

 

Жоба мақсаты – «циркулярлы экономика» тұжырымдамасын 

кешенді талдау мен зерттеу арқылы циркулярлық қағидаларын 

Қазақстан Республикасында макро, мезо және микро деңгейлерде 

тиімді қолдану мен тарату бойынша ұсыныстар әзірлеу. 

 

Жоба міндеттері 1. Отандық және шетелдік ғылыми әдебиеттердің негізінде 

циркулярлы экономика тұжырымдамасының теориялық және 

әдіснамалық негіздерін іргелі зерттеу.  

2. Шетелдік тәжірибені зерттеу:  

3. Қазақстандағы циркулярлы экономиканың қазіргі жағдайы мен 

келешекте даму бағыттарын сандық және сапалық зерттеу әдістерін 

қолдана отырып кешенді талдау.  

4. Отандық нарықтың ерекшеліктерін ескере отырып ұсыныстар 

әзірлеу 

5. Зерттеу нәтижелерін апробациялау және тарату 

 

Қол жеткізілген 

нәтижелер 

Жобаны іске асыру нәтижесінде келесі нәтижелер алынды: 

1. Шетелдік және отандық ғылыми еңбектер негізінде 

циркулярлы экономиканың теориялық және әдіснамалық 

негіздеріне іргелі зерттеу жүргізілді. Bibliometrix 

бағдарламасы арқылы әдебиеттерге жүйелі шолу және 

библиометриялық талдау жүргізілді. 

2. Шетелдік тәжірибе негіздемелік құжаттарды, стратегиялық, 

мемлекеттік және салалық бағдарламаларды, циркулярлы 

экономика қағидаттарын пайдалана отырып, 15 шет 

мемлекеттің істерін талдау негізінде зерттелді. Циркулярлы 

экономиканы дамыту бойынша қабылданған шаралар мен 

тәжірибе елдердің үш тобына жіктелді. 

3. Циркулярлы экономиканы зерттеудің әдістемелік тәсілдері 

зерделенді және ел мен салалық секторлар деңгейінде тұрақты 

даму қағидаттарының қалыптасуы мен дамуын бағалаудың 

негізгі параметрлері анықталды. Зерттеу дизайны мен 

эмпирикалық зерттеулер жүргізуге арналған құралдар 

әзірленді. 



4. Қазақстандағы циркулярлы экономиканың қазіргі жағдайы 

мен даму болашағына жан-жақты талдау жасалды. Зерттеу 

сапалық және сандық зерттеу әдістерін қолдану арқылы 

жүргізілді. Циркулярлы экономика процестеріне ілесетін 

бірқатар заңнамалық және нормативтік актілер зерттелді. 

Респонденттердің әлеуметтік-демографиялық ерекшеліктерін 

ескере отырып, Қазақстан Республикасының халқына онлайн 

сауалнама жүргізілді. Қазақстандағы жасыл және тұрақты 

даму, экология және қалдықтарды басқару мәселелерімен 

айналысатын бизнес пен өндірістің, ғылым мен білімнің, ҮЕҰ 

мен халықаралық ұйымдардың өкілдері арасында 

сараптамалық сауалнама жүргізілді. Экономикасы дамып 

келе жатқан ел ретіндегі Қазақстанның тәжірибесінің 

сипаттамаларын зерттеуде қосымша деректер (статистика, 

есептер, жағдайлар және т.б.) зерттеліп, әртүрлі тараптардың 

қалыптасу және дамуға дайындық деңгейіне эмпирикалық 

бағалау жүргізілді. 

5. Синтетикалық бақылау әдісін қолдана отырып, Еуропалық 

Одақ елдерімен бірге 2015 жылдан бастап циркулярлы 

экономикаға көшу жөніндегі іс-шаралар жоспарын іске асыру 

жағдайында Қазақстандағы тұрмыстық қалдықтарды қайта 

өңдеудің әлеуетті деңгейі бағаланды. 

6. Циркулярлы экономика негіздерін оқыту курсының 

бағдарламасы жасалды. Тәжірибелік сабақтарды толықтыру 

үшін бизнес-кейстердің жинағы құрастырылды. 

7. Циркулярлы экономиканы дамытуға арналған ақпараттық 

платформаның демо-құрылымы дайындалды. 

8. Макро, мезо және микродеңгейлердегі циркулярлы 

экономиканы дамыту бойынша ұсыныстар әзірленді. 

